
IZ SADRŽAJA:

Doraditi Nacrt Odluke •	
o općim uslovima za 
proizvodnju, distribuciju, 
isporuku i korištenje toplotne 
energije
Grad sufinansira projekat •	
Komore “Kupujmo i koristimo 
domaće”
Septembar obilježile posjete  •	
poslovnih ljudi...
Inicijative Komore - •	
Izmjene i dopune Zakona o 
komunalnim taksama 
Predstavljamo: Elektrokontakt •	
Edukacija, biznis, legislativa, •	
usluge ...

Novi projekat Komore

Turistički proizvod Kantona 
Sarajevo

Privredne komore Kantona Sarajevo

	 Na zajedničkoj sjednici Savjeta za komunalnu 
djelatnost, Savjeta za industriju i Savjeta za okolinu i 
održivi razvoj Privredne komore Kantona Sarajevo, odr-
žanoj 4. septembra, razmatran je prednacrt Odluke o 
općim uslovima za proizvodnju, distribuciju, isporuku i 
korištenje toplotne energije. Odluku je izradilo Ministar-
stvo prostornog uređenja i zaštite okoliša Kantona Sa-
rajevo, čiji je predstavnik bio jedan od uvodničara na 

sjednici. 
	 Učesnici u raspravi su podržali napore Ministar-
stva da izradi i stavi na raspravu ovaj veoma važan pod-
zakonski akt, kojim se reguliše pitanje zaštite okoliša, 
proizvodnje, distribucije i racionalne potrošnje toplotne 
energije i zadovoljava potreba, kako proizvođača, tako 
i krajnjeg potošača toplotne energije. 
	 Međutim, učesnici u raspravi su istakli da Od-
luku treba uskladiti sa osnivačkim aktom proizvođača 
i distributera toplotne energije za koje je Ministarstvo 
prostornog uređenja i zaštite okoliša njihov osnivač. 
Odluka u ovoj formi nije primjenjiva u praksi jer ima i 
drugih privrednih subjekata koji se bave proizvodnjom 
i distribucijom toplotne energije, tako da im se obez-
bjeđuju isti uslovi poslovanja. Iz tih i drugih razloga 
preporučeno je da resorno ministarstvo formira struč-
nu grupu koja će raditi na doradi datog prijedloga, a 
u kojoj će, pored stručnjaka iz Ministarstva, biti uklju-
čeni predstavnici proizvođača, distributera i potrošača 
toplotne energije i Privredne komore Kantona Sarajevo. 
	 Predloženo je da se u okviru nadležnih ministar-
stava u KS formiraju i druge stručne grupe po komu-

nalnim djelatnostima koje bi 
radile na donošenju kvalitetnih 
i primjenjivih propisa u praksi.
	 Interaktivnim radom 
većeg broja stručnjaka i ljudi 
iz prakse, involviranih u ovaj 
proces, doći će se do kvali-
tetnih propisa koji trebaju re-
gulisati ovu oblast. 

Potpredsjednik Privredne komore KS Irfan Mehičić i 
zamjenik gradonačelnice Sarajeva Predrag Mitrović 
potpisali su početkom septembra Sporazum o zajed-
ničkom sufinansiranju projekta medijske kampanje 
"Kupujmo i koristimo domaće". Grad Sarajevo je 

potpisivanjem ovog sporazuma za projekat izdvojio 
5.000 KM, a Privredna komora KS 3.000 KM.
	 Ovo je nastavak kampanje koja se s različi-
tim intenzitetom, zavisno od finansijskih mogućnosti, 
vodi u KS, kad je riječ o proizvodnji i kupovini do-
maćih proizvoda. Ovaj gest gradskih vlasti Saraje-
va poruka je svim državnim insitucijama i drugim 
subjektima u čijoj nadležnosti je razvoj privrede da 
se uključe u realizaciju projekta Komore, koji se već 
duže vremena vodi pod nazivom „Kupujmo i koristi-
mo domaće“.
	 Projekat ima ekonomski, sociološki i obrazov-
ni značaj, te je potrebno zajedno raditi na educiran-
ju stanovništva, kako bi se stvorila svijest o kupovini 
domaćih proizvoda. 

Doraditi prednacrt Odluke 

Uslovi za proizvodnju, distribuciju, isporuku
 i korištenje toplotne energije

Grad sufinansira projekat Komore 
Kupujmo i koristimo domaće

Predstavnik Ministarstva Dževad Čeljo i 
predsjednici savjeta Amer Jerlagić i Hazim Zečević  

Iz ureda za centralnu i sjevernu Evropu MVP-a Islam-
ske Republike Iran potekla je inicijativa za uspostavl-
janje ekonomske saradnje između bh. kantona i re-
gija Irana i potpisivanje međukomorskih sporazuma. 
Tim povodom direktor ovog ureda gosp. Ahmad Fard 
Hosseini, koji trenutno zamjenjuje ambasadora Ira-
na za BiH, posjetio je sredinom septembra Privrednu 
komoru Kantona Sarajevo gdje je o toj temi razgo-
varao sa predsjednikom Komore Kemalom Grebom 
i njegovim saradnicima. 

	 Čelni ljudi Komore pozdravili su ovu incija-
tivu i prihvatili prijedlog da sa komorama iranskih 
gradova Tabriz i Zendžan ostvare bliže kontakte i 
uspostave sporazume o međusobnoj saradnji. Ova-
kav vid saradnje Privredna komora Kantona Saraje-
vo je prije dvije godine uspostavila i sa komorom za 
trgovinu, industriju i rudarstvo Teheran.
	 Prema najavama gosp. Hosseinija, predsjed-
nici komora Irana i Teherena planiraju posjetiti BiH 
u oktobru i to u periodu kada se održava Generalni 
bosanskohercegovački sajam ZEPS. Predloženo je 
da se tom prilikom organizira zajednički sastanak sa 
privrednicima Kantona Sarajevo, kako bi se detaljni-
je razmotrile mogućnosti poslovnog povezivanja.
	 Saradnja sa Iranom je moguća na poljima 
metalne industrije, prehrambene industrije, poljopri-
vrede, industrije građevinskog materijala, a poseb-
no u automobilskoj industriji i proizvodnji traktora. 
Realizacija zajedničkih projekata, osnivanje firmi, 
otvaranje predstavništava, organiziranje specijalis-
tičkih izložbi su dobri načini povezivanja privrednika, 
razvoja biznisa i osvajanja novih tržišta.

	 Na inicijativu ambasadora Republike Slo-
vačke, gospodina Miroslava Mojžita, upriličen je 
sastanak predstavnika slovačke kompanije Jaka In-
vest, gospodina Ottoa Husika sa mr. Irfanom Mehi-
čićem, potpredsjednikom Privredne komore Kanto-
na Sarajevo, i saradnicima. Tema sastanka bila je 
međusobno predstavljanje i razmatranje mogućnosti 
ulaska ove kompanije na bosanskohercegovačko tr-
žište kao potencijalnog investitora. 
	 Nakon uvodnog izlaganja gosp. Irfana Me-
hičića o aktivnostima i poljima djelovanja Komore, te 
stavovima i budućim ciljevima na polju ekonomskog 
razvoja, podrške privrede i članica Komore, došlo se 
do zaključka da postoji zajednički interes za razvoj 
saradnje između privrednika ove dvije zemlje. 
	 Gospodin Husik je u svom izlaganju naveo 
sve potencijalne oblasti u okviru kojih menadžment 
ove kompanije vidi mogućnost saradnje i investiran-
ja u BiH. Prema riječima gospodina Husika, radi se 
o akcionarskom društvu koje raspolaže velikim kapi-
talom. 
	 S obzirom da je u Slovačkoj sektor grijan-
ja/zagrijavanja uglavnom privatiziran, gosti Komore 
su izrazili želju da investiraju ili doinvestiraju neke 
projekte Toplana, a također su iznijeli zanimljivu 

ideju o uzimanju na korištenje zemljišta (koncesija 
ili kupovina privatnog zemljišta) za zasađivanje vi-
sokokaloričnih vrba koje bi se koristile kao gorivo. 
Primjer dobre prakse korištenja ovog drveta već po-
stoji u Švedskoj, gdje je na stotine hektara zemljišta 
zasađeno ovim drvetom. 
	 Također su moguća investiranja u gradnju ili 
rekonstrukciju bolnica ili rehabilitacionih centara, u 
područje izdavaštva.
	 Ovaj sastanak je bio još jedan u nizu susreta 
sa inostranim potencijalnim investitorima, a sve s cil-
jem unapređenja bh. privrede i njene ukupne stabli-
lizacije. 

Saradnja bh. kantona sa regijama Irana 

Slovačka kompanija Jaka Invest 
želi investirati u KS



Glasnik

su
sr

et
i i

 p
os

je
te

4 

9. SAJAM MALIH I SREDNJIH 
PREDUZEĆA 

U BUDVI (CRNA GORA)
25. DO 27.10. 2007. GODINE

Sajam malih i srednjih preduzeća 
se organizuje kao međunarodna 
manifestacija  općeg tipa. U istom 
terminu održava se i 4. sajam poslovnih 
usluga i investicija. 

Pozivamo sve zainteresirane privrednike 
da učestvuju u promociji privrede BiH i 
budu izlagači na Sajmu.

Za sve detaljnije informacije obratite 
se kontakt-osobama: Belma Jahović, 
tel: 033 250 141, fax: 033 666 718 
e-mail: belmaj@pksa.com.ba  i Neira 
Mlinarević, tel: 033 250 123, e-mail: 
neiram@pksa.com.ba 

	 U okviru posjete turske delegacije iz općine 
Merve iz Konje bratskoj općini Hadžići, upriličena je 
i posjeta Privrednoj komori Kantona Sarajevo. Ciljevi 
posjete bili su upoznavanje sa aktivnostima Komore i 
razmatranje mogućnosti uspostavljanja suradnje sa bh 
privrednicima. 

	 U uvodnom izlaganju goste je kroz prezenta-
ciju o aktivnostima Komore, podacima o dosadašnjoj 
saradnji Turske i BiH, te mogućim poljima saradnje, 
upoznala Dubravka Bošnjak, koordinator za EU in-
tegracije. 
	 Vanjskotrgovinski pokazatelji govore u prilog 
tome da je neophodno mnogo više raditi na una-
pređenju i naročito na konkretizaciji saradnje. 		
Prisutni privrednici su naročito iskazali interes za sa-
radnju sa privrednicima iz Kantona na projektima ve-
zanim za poljoprivredu i mliječnu industriju.
	 Potpredsjednik Komore mr. Irfan Mehičić ista-
kao je da je u Sarajevu početkom 2008. godine plani-
rana velika investicijska konferencija i ujedno pozvao 
turske privrednike da prisustvuju ovom događaju i in-
vestiraju u bh. privredu. 

Bosanski ambasador 
u Crnoj Gori 

posjetio Komoru
	 Prvi imenovani amba-
sador BiH u Crnoj Gori 
Branimir Jukić posjetio 
je 14. septembra Pri-
vrednu komoru Kantona 
Sarajevo. U razgovoru 
sa predsjednikom Ko-
more Kemalom Grebom 
i direktorom Centra za 
europske integracije i 
poslove sa inozemstvom 
mr. Esadom Ibiševićem 
razmatrane su mogućnos-

ti intenzivnijeg povezivanja poslovnog sektora Kantona Sara-
jevo sa partnerima iz Crne Gore, s ciljem jačanja ekonomskih 
veza ove dvije susjedne države.
	 Razgovarano je o izvozno-uvoznim mogućnostima i 
pokretanju inicijativa za povećanje ekonomske saradnje sa 
partnerima iz Crne Gore. S obzirom da Crna Gora kreće u 
ofanzivniji razvoj turizma, istaknute su šanse bh. firmi da ostva-
re tješnju saradnju iz te oblasti, ali i u prehrambenoj industriji, 
građevinarstvu i industriji građevinskog materijala.
	 Privredna komora Kantona Sarajevo je spremna pružiti 
punu podršku realizaciji ovih ciljeva zajedničkom razmjenom 
informacija, organiziranjem privrednih susreta, sajmova, izlož-
bi i sl. Komora trenutno priprema promocije bh. privrede na 
9. sajmu malih i srednjih preduzeća, koji se krajem sljedećeg 
mjeseca održava u Budvi.

Privrednike iz Konje interesira 
poljoprivreda i mliječna industrija KS

Nj.e. Branimir Jukić

	 Nastup bh. privrednika na 76. međunarod-
nom sajmu koji je održan u periodu 31.8. do 9.9. 
2007. godine u Izmiru ocijenjen je kao veoma uspje-
šan. Jedan broj kompanija koje su nastupile na Sajmu 
najavio je moguće sklapanje ugovora sa inostranim 
partnerima, a to su Interšped, Solana Tuzla, Šipad 
Komerc, Faveda i Hidro-Termo Centar.
	 Organizator ovogodišnjeg nastupa bila je 
Privredna komora Kantona Sarajevo, u saradnji sa 
Vanjskotrgovinskom komorom BiH.
	 Bh. delegacija, koju je predvodio predsjednik 
Privredne komore Kantona Sarajevo Kemal Grebo, 
brojala je 36 učesnika, među kojima su bili i 
Ministar za privredu Kantona Sarajevo Abid Šarić, te 
predstavnici FIPA, Općine Centar Sarajevo, Gradske 
uprave Mostara.
	 Nastup naših privrednika na ovom sajmu or-
ganizovan je uz veliku pomoć počasnog konzula Bos-
ne i Hercegovine u Republici Turskoj, Kemala Baysa-

ka, a državna televizija TRT i turska štampa objavila 
su više članaka o posjeti delegacije Bosne i Hercego-
vine.
	 Mješovita državno-privredna delegacija naše 
države po programu učešća na Sajmu posjetila je 
Industrijsku komoru egejske oblasti (EBSO) i Trgovinsku 
komoru regije Izmira: Tom prilikom, predsjednik 
Privredne Komore Kantona Sarajevo Kemal Grebo 
i ministar za privredu Abid Šarić istakli su probleme 
vezane u primjeni Sporazuma i slobodnoj trgovini 
između Bosne i Hercegovine i Republike Turske, 
posebno kada je riječ o barijerama sa turske strane 
pri uvozu poljoprivredno-prehrambenih proizvoda iz 
Bosne i Hercegovine, te su predložili odgovarajuća 
rješenja. Prilikom posjete ovim komorama, obavljeni 
su privredni razgovori između bosanskih i turskih 
biznismena.
	 Biznismeni iz Republike Turske su u velikom 
broju posjetili štandove kompanija iz Bosne i Herce-
govine, koje su jedinstveno nastupile u organizaciji 
Vanjskotrgovinske komore Bosne i Hercegovine i Pri-
vredne komore Kantona Sarajevo. 
	 Trećeg dana Sajma organizivan je BH dan, 
kada su predstavnici FIPA, direktor Haris Bašić i Lejla 
Silajdžić prezentirali mogućnosti investicionih ulagan-
ja u BiH, a predstavnici Privredne komore Kantona 
Sarajevu Kemal Grebo i Esad Ibišević predstavili mo-
gućnosti vanjskotrgovinske saradnje sa BiH.
	 Predstavnici državnih organa: ministar za pri-
vredu Kantona Sarajevo Abid Šarić, načelnik za pri-
vredu grada Mostara gosp. Mirsad Šarić i načelnik 

Općine Centar Dževad Bećire-
vić posjetili su gradonačelnika 
Izmira Aziza Kocaoglua. Opći-
na Centar Sarajevu je potpisala 
Sporazum o saradnji sa Kona-
kom, koja je također centralna 
općina u Izmiru. Sporazum su 
potpisali načelnici općina Ali 
Muzafer Tuncag i Dževad Beći-
rević. Sporazum o saradnji po-
tpisali su i direktori Sajma Izmir 
gosp. Dogan Isleyen i direktor 
Centra Skenderija Suad Džin-
do.

U organizaciji Privredne komore KS 

Uspješan nastup bh. privrede u Izmiru
Mješovitu državno-privrednu delegaciju BiH predvodio predsjednik Komore Kemal Grebo

Privredne komore Federacije BiH, Crne Gore i 

Županije Pula organiziraju manifestacije

KOMERCIJALNI DANI HRANE, PIĆA, 
UGOSTITELJSKE OPREME 

I TURISTIČKE BURZE

Neum, 20. do 22. novembar 2007. godine

Cilj navedenih manifestacija je povećanje izvoza 
kvalitetne hrane, pića i ugostiteljske opreme, kao i 
prodaja turističkih kapaciteta inozemnim i domaćim 
touroperatorima. Ovo je prva manifestacija komerci-
jalnog tipa na ovim prostorima, te pobuđuje veliki in-
teres proizvođača hrane i pića, hotelijera, ugostitelja, 
turoperatora i trgovaca.

Više informacija možete dobiti u Privrednoj komori 
Kantona Sarajevo. Kontakt-osobe su koordinatori: 
Dubravka Bošnjak (033 250-115, dubravkab@pksa.
com.ba) i Sulejman Selimović (033 250-125, sulej-
mans@pksa.com.ba)

	 U Gradačcu je od 29. augusta do 2. 
septembra 2007. godine održan 34. međunarodni 
sajam poljoprivrede i prehrambene industrije, pod 
nazivom Sajam šljive. Sajam je otvorio Nedžad 
Branković, premijer Vlade FBiH, u prisustvu brojnih 
domaćih zvanica i političkog vrha BiH.  
	 Sajam je održan na 14.000 m² izlagačkog 
prostora, od čega je 6.000 m² zatvorenog i 8.000 
m² otvorenog sajamskog prostora. Učestvovalo 
je 280 izlagača, među kojima su bili proizvođači: 
sjemenskog i sadnog materijala, prerađivači voća 
i povrća, mesa i mesnih prerađevina, proizvođači 
mlijeka i mliječnih prerađevina, bezalkoholnih i 
alkoholnih pića, proizvođači alata i mehanizacije, 
mineralnih đubriva i zaštitnih sredstava, uzgajivači 
domaćih životinja, te naučne, finansijske i prometne 
ustanove i organizacije. 
	 Na ovom mjestu brojni poljoprivredni 
proizvođači i prerađivači razmijenili su iskustva i 
ostvarili značajne poslovne kontakte.
	 Na Sajmu su i ove godine dodijeljene 24 

zlatne, 17 srebrenih i 8 bronzanih medalja za kvalitet 
proizvoda, a proglašeni su i najbolji proizvođači voća 
i povrća. 
	 Na ovogodišnjem Gradačačkom sajmu 
učestvovala je i Privredna komora Kantona Sarajevo, 
na čijem prostoru su svoje proizvodne programe i 
propagandni materijal izložile firme UPI – Poslovni 
sistem, MI „Mujanović” i PD „Butmir”. Na štandu 
Komore ostvareni su brojni kontakti predstavnika 
primarne i prerađivačke industrije, te uglednih naučnih 
i društveno – političkih radnika. 
	 Tokom sajamskih dana održan je privredni 
susret poslovnih ljudi sa predstavnicima federalne 
Vlade, premijerom Nedžadom Brankovićem i 
ministrom Ministarstva poljoprivrede i prehrambene 
industrije Davorom Ljubićem.
	 Također, održan je naučno-stručni 
skup „AgroTECH”, u organizaciji sarajevskog 
Poljoprivredno-tehnološkog fakulteta i tuzlanskog 
Tehnološkog fakulteta. 

Sulejman Selimović

Održan Sajam šljive u Gradačcu

Učestvovalo 280 izlagača
Na štandu Privredne komore Kantona Sarajevo ostvareni brojni kontakti predstavnika primarne i 

prerađivačke industrije, te uglednih naučnika i političara

	 5. međunarodni sajam EKO turizma, 
EKOlogije, EKO zdrave hrane, EKO drvopre-
rade i EKOindustrija – EKOBIS 2007 okupio je 
ove godine oko 220 izlagača iz 9 zemalja ( BiH, 
Hrvatske, Slovenije, Srbije, Italije, Njemačke, 
Francuske, Češke, Austrije). 
	 I ove godine Sajam je imao bogatstvo 
ponude, sa 30 različitih programa. Pored pro-
mocija proizvodnih programa održano je ne-
koliko prezentacija, okruglih stolova, poslovnih 
susreta, te konferencija i radionica.
	 Privredna komora Kantona Sarajevo ak-
tivno je učestvovala na ovom sajmu.

2007

	 Na prostoru Trga oslobođenja – Alija Izet-
begović tokom septembra održan je već tradicional-
ni Peti internacionalni sajam pčelarstva i pčelarske 
opreme “Bee – fest”. Na Sajmu je učestvovalo 120 
izlagača iz BiH, Srbije, Crne Gore i Hrvatske. Ma-
nifestacija je bila u funkciji prodaje, savjetovanja 
proizvođača i potrošača, ostvarenja poslovnih kon-
takata i razgledanja.
	 Na Sajmu su bili izloženi: med, propolis, 
matična mliječ, polenov prah, oprema i literatura o 
pčelarstvu, ljekovito bilje, preparati na bazi ljekovi-
tog bilja i pčelinjih proizvoda, organski proizvedeni 
prehrambeni proizvodi, oprema za proizvodnju i su-
šenje ljekovitog bilja i pčelinjih proizvoda, proizvodi 
od jagodastog voća, šumskih plodova, gljiva, itd. 
Pored   stručne literature, građani su mogli dobiti 
stručne savjete o načinu upotrebe prezentiranih pre-
parata. 
	 Ovo je bilo idealno mjesto za uspostavljanje 
poslovnih kontakata, razmjenu iskustava i zaključi-
vanje kupoprodajnih ugovora svih subjekata u lancu 
proizvodnje meda i pčelinjih proizvoda te preparata 
proizvedenih na bazi pčelinjih proizvoda, te sakupl-
janja, distribucije i konzumiranja ljekovitog i aroma-

tičnog bilja, preparata na bazi samoniklog 
bilja, itd.
	 Posjetioci Sajma imali su priliku da vide, pro-
baju i kupe razne vrste meda i druge preparate dobi-
jene na bazi pčelinjih proizvoda, kao i brojne ostale 
domaće proizvode od ljekovitog i aromatskog bilja. 
Sajam pčelarstva, pored ostalog, posvećen je podi-
zanju svijesti stanovnika, a posebno djece i omladi-
ne, o vrijednostima meda i potrebi svakodnevnog 
konzumiranja, kako meda, tako i ostalih pčelinjih 
proizvoda.
	 S ciljem davanja podrške kampanji pro-
izvodnje, promocije i kupovine domaćih proizvo-
da, i smanjenju uvoza, organizovano je takmičenje  
proizvođača u pet kategorija, na koje su se prijavili 
svi učesnici Sajma. Dodijeljene su zlatne, srebrene 
i bronzane plakete za proizvodnju meda od bagre-
ma, lipe, livade, šumskog meda i kestena, te raznih 
pčelinjih proizvoda i preparata. Također, dodijelje-
no je i specijalno priznanje i titula “Med medova 
2007”, koju su dobili Ibrahim i Esma Mahmutović 
iz Cazina za najkvalitetniji lipov med. Tokom Sajma 
pčelarstva organizovani su edukativni i stručni susreti 
proizvođača meda i drugih pčelinjih proizvoda. Tom 
prilikom, pored stručnih tema, istaknuta je potreba 
za adekvatnijim i većim izlagačko – prodajnim pros-
torom nego što to omogućava sadašnja lokacija.

Sulejman Selimović

Tradicionalna manifestacija

Mjesec meda i pčelinjih proizvoda
Idealno mjesto za uspostavljanje poslovnih kontakata, razmjenu iskustava i 

zaključivanje kupoprodajnih ugovora

PRIVREDNA KOMORA KANTONA SARAJEVO

P O Z I V
KOMPANIJAMA U KANTONU SARAJEVO

Otvorite vrata realizaciji svog projekta!

Pozivamo Vas da u katalogu “Razvojni projekti 
kompanija u Kantonu Sarajevo” objavite Vaše aktuelne 
razvojne projekte kojima imate namjeru povećati 
proizvodnju, poboljšati kvalitet usluga i otvoriti nova 
radna mjesta.

Ovo je prilika da pronađete partnera za zajednička 
ulaganja, dobijete finansijsku pomoć banaka i upoznate 
potencijalne investitore iz zemlje i inozemstva putem 
poslovnih susreta, ambasada, konzulata, ali i drugih 
institucija kojima će katalog biti dostavljen.

Projekte dostaviti na obrascu koji možete dobiti 
u Privrednoj komori Kantona Sarajevo

(Ul. La Benevolencija br.8, 71 000 Sarajevo),
tel: 250-113, fax: 250-139 ili www.pksa.com.ba

SEMINARI U OKTOBRU

	 Privredna komora Kantona Sarajevo, u saradnji 
sa partnerima Micro edukacijom iz Sarajeva i Micro 
grupom iz Splita, organizirala je u septembru dva 
dvodnevna seminara o temi “Komunikacija unu-
tar kompanije” i «Upravljanje ljudskim resursima», s 
ciljem unapređenja poslovnog komuniciranja i po-
boljšanja poslovnih procesa. 
	 Edukacije su vodili Antonela Alivr i Mario Oršu-
lić, eksperti Micro grupe iz Splita, a prisutna su bila 43 
polaznika iz 27 firmi i drugih organizacija iz Sarajeva, 
Visokog, Kaknja, Širokog Brijega, Bihaća, Lukavca, 
Tuzle, Zenice, Gračanice i Bosanskog Šamca.

teme seminara
termin 

realizacije 
partner/predavač

UPRAVLJANJE 
PROJEKTIMA 17-19. oktobar

Partner: 
Adizes Southeast Europe, Novi Sad
Predavač: 
Goran Mladenović

SA COPIS PRISTUPOM 
PRONAĐIMO KARIKU 

KOJA NEDOSTAJE
 22-23. oktobar

Partner:
“Smile it Solutions”, Beč 
Predavač:
Mičo Jančev dipl. ing.

STVARANJE TIMOVA I 
TIMSKI RAD 30-31. oktobar

Predavač: 
Šemsudin Zaimović, certifikovani praktičar i 
predavač Neuro-lingvističkog programiranja
 

Pozivamo privrednike da prisustvuju ovim edukacijama!
Detaljnije informacije možete dobiti na telefone Centra za edukaciju kadrova:

250-117, 250-116, 250-107 ili 
na web-stranici Komore: www.pksa.com.ba

Edukacijom do uspješnijih 
poslovnih procesa 

	 Karakter komunalne takse je evidentno fis-
kalne prirode. Međutim, ona mora imati i razvojni 
karakter, što znači da se mora, istovremeno, voditi 
računa o tome koliko je komunalna taksa u funkciji 
stvaranja ambijenta za unosno poslovanje kompanija 
u Kantonu Sarajevo i privlačenja domaćih i inostranih 
investitora. 
	 Privredna komora Kantona Sarajevo, na-
stavljajući svoju aktivnost na uklanjanju barijera u 
odvijanju biznisa, uputila je Vladi Kantona Sarajevo 
primjedbe, prijedloge i sugestije na Nacrt zakona o 
izmjenama i dopunama Zakona o komunalnim tak-
sama. 
	 Komora je pozdravila opredjeljenje predla-
gača da priđe izmjeni i dopuni Zakona o komunal-
nim taksama na osnovu prijedloga Komore i drugih 
subjekata, kao i dosadašnjeg iskustva u primjeni Za-
kona. Međutim, predloženim izmjenama samo je dje-
limično udovoljeno podnesenim prijedlozima. Poseb-
no je naglašeno da predlagač nije uvažio prijedlog 
Komore da se sačini uporedna analiza visine komu-
nalne takse sa drugim gradovima u Bosni i Hercego-
vini, kao i u regionu, kako bi se dobila stvarna slika 
okruženja u kojem posluju firme iz Kantona Sarajevo, 
sa posebnim osvrtom na uticaj primjene pomenutog 
Zakona na ambijent za poslovanje firmi.
	 Postavljeno je pitanje na koji način je utvrđena 
visina takse za pojedine djelatnosti, a koja bi trebala 
predstavljati naknadu koja se plaća za korištenje jav-
nih dobara ili usluga koje obezbjeđuje javni organ. U 
Zakonu o komunalnim taksama, bez definisanih kri-
terija, utvrđena je visina komunalnih taksi od 50,00 
KM do 15.000,00 KM, pri čemu nije vezana za zonu 
grada, veličinu, odnosno vrstu istaknute firme. Dosa-
dašnji pristup umjesto da obezbjeđuje identične uslo-
ve poslovanja za sve subjekte, u startu pravi razliku 
i u potpuno neravnopravan položaj stavlja pojedine 
djelatnosti.
	 Stoga je neophodno utvrditi jasne kriterije po 
kojima se utvrđuje visina taksi za pojedine djelatnosti, 
čime bi se otklonile insinuacije o paušalnom utvrđi-
vanju visine taksi.
	 Poseban problem su utvrđene naknade za 
banke i to za usluge građanima i pravnim licima goto-
vinskog i bezgotovinskog platnog prometa. Društveni 
je interes da se građanima i pravnim licima omogući 
brže, jeftinije i efikasnije vršenje raznovrsnih gotovin-

skih i bezgotovinskih transakcija. Zbog toga banke 
imaju, zakonsku obavezu da omoguće pružanje ove 
vrste usluga i u kasnim popodnevnim satima, čime se 
poistovjećuju sa uslugama koje se pružaju na izdvoje-
nim poštanskim šalterima i lokacijama. Iz tog razloga 
predloženo je da, komunalne takse za izdvojene šal-
tere i lokacije banaka i pošte trebaju biti iste.
	 Bankomati pružaju usluge sličnog karaktera 
građanima, pa i njih treba tako tretirati kod utvrđi-
vanja komunalnih taksi. Banke su na svim svojim 
lokacijama izložene značajnim troškovima vezanim 
za sigurnost gotovine koju moraju držati na svakoj 
lokaciji kako bi mogle pružati pomenute usluge. Bilo 
bi logično da se politikom komunalnih taksi stimuli-
še otvaranje novih poslovnih jedinica banaka kako 
bi se građanima i pravnim licima omogućilo brže, 
racionalnije, sigurnije i efikasnije obavljanje platnih 
transakcija. Transakcije koje vrše građani i pravna 
lica putem banaka su imperativne i po tome su ove 
usluge po karakteru različite od usluga drugih subje-
kata. Zbog toga značajan dio bankarskih i poštanskih 
usluga treba tretirati zasebno, polazeći od principa 
Evropske konvencije o zaštiti ljudskih prava i osnovnih 
sloboda, te drugih pravnih akata kojima se utvrđuje 
zaštita ljudskih prava.
	 Pored datih konkretnih prijedloga članova 
Komore na član 23. Zakona (telekomunikacije, igre 
na sreću i dr.),  predloženo je da se, nakon usvajanja 
Zakona o izmjenama i dopunama Zakona o komu-
nalnim taksama, odmah pristupi izradi novog zako-
na, koji će se bazirati na analizi komunalne takse u 
odnosu na okruženje i unaprijed utvrđenim kriterijima 
o visini takse za pojedine djelatnosti.
	 Mubera Kadrić

Izmjene i dopune 

Zakon o komunalnim taksama 
bez definisanih kriterija

U Zakonu utvrđena visina komunalnih taksi od 50,00 KM do 15.000,00 KM, pri čemu nije vezana za zonu 
grada, veličinu, odnosno vrstu istaknute firme

	 S ciljem iznalaženja novih oblika aktivnosti, 
kako bi se razvojne mogućnosti turizma u Kantonu 
Sarajevo najbolje iskoristile, Privredna komora Kanto-
na Sarajevo je uradila radnu verziju Studije ”Turistički 
proizvod Kantona Sarajevo”. Pojedinačnu finansijsku 
podršku za izradu Studije dali su Ministarstva privrede 
KS i općine Centar Sarajevo i Novi Grad Sarajevo. 
	 Studija je ukazala na potrebu formiranja sve-
obuhvatnog oblika turističkog proizvoda u KS, s ciljem 
intenziviranja ponude turističko-ugostiteljskih, kulturno-
historijskih, prirodnih i drugih potencijala KS kao turis-
tičkog proizvoda. Identifikacijom turističkog proizvoda 
ukazano je na potrebu organizovanog pristupa razvoju 
i korištenju turističkih resursa, podizanju kvaliteta tu-
rističke ponude i usluga, ostvarenja što veće dobiti za 
turističko-ugostiteljsku djelatnost, kako bi se povećao 
ukupni nivo razvijenosti privrede Kantona. 
	 Pristup izradi Studije je jedinstven i razlikuje se 
od prethodno napisanih materijala o razvoju turizma i 
njegovim karakteristikama.
	 Naglašeno je da turističku ponudu - proizvod 
KS predstavljaju svi kulturno-historijski objekti, pri-
rodne vrijednosti, razna društvena događanja, robe i 
usluge. Prema iskustvima razvijenih turističkih centara 
dominantnu stavku u turističkoj ponudi čini kupovina 
usluga, jer se skoro 80% turističke potrošnje odnosi na 
usluge.
	 U Studiji su razmatrani svi parametri relevantni 
za razvoj turizma (klima, reljef, stanovništvo, infrastruk-
tura itd.). Analizirani su problemi koji opterećuju poslo-
vanje turističke privrede, smještajni kapaciteti, rezultati 
poslovanja, nosioci razvoja turizma itd. Također, naz-
načeni su ciljevi daljeg razvoja turizma.

	 Posebna pažnja u Studiji je posvećena poglavl-
ju Turistički proizvod KS, koji bi trebao predstavljati naj-
važniji dio u sistemu turističke ponude Kantona. Prim-
jeri turističkog proizvoda, počev od prirodnih i antro-
pogenih (kulturno–historijski, etnosocijalni) turističkih 
resursa, preko usluga i društvenih događanja u Kanto-
nu Sarajevo, pa do nekih važnijih turističkih destinacija 
šire sarajevske regije, obrađeni su kako u osnovnom 
dijelu materijala, tako i u prilogu Studije. 
	 U Studiji je detaljno razrađena struktura i sadr-
žaj turističkog proizvoda. Prema iskustvima većih gra-
dova Evrope, načelna struktura turističkog proizvoda 
mogla bi se sastojati od tri elemenata: 
osnovne turističke aktivnosti, koja bi u ukupnoj po-•	
nudi učestvovale sa oko 50%, 
organizovanja grupnog ili individualnog šopinga •	
(sa oko 15% učešća u ukupnoj ponudi) i 
zabavnog dijela (sa oko 35% učešća u ukupnoj •	
strukturi turističkog proizvoda). 

	 Sadržaj turističkog proizvoda mogu činiti već 
provjereni programi za određen vremenski angažman 
(obilasci 1, 2, 4 i 8 sati, boravci 1, 2 i 3 dana i sl.) 
kojima se želi postići cilj i u kom pravcu su usmjerena 
opredjeljenja iz ove studije, a to je da se boravak turis-
ta u Sarajevu produži na najmanje tri (3) dana.
	 Turistički proizvod se sveobuhvatno predstavlja i 
razmatra. Pored ustaljenih turističkih proizvoda, kao što 
su kulturno-historijske znamenitosti užeg dijela Grada 
i prirodnih vrijednosti  Kantona, nastojalo se turistički 
proizvod proširiti i na manje zastupljenu ponudu, kao 
što su sektor zabave, sporta, kulture i kupovine, ali i da 
se aktivnije prezentiraju neke mikro destinacije za koji-
ma vlada interesovanje, a nedovoljno su zastupljeni u 
ponudi.  
	 U oko trideset tačaka predstavljene 

Studija

Turistički proizvod Kantona Sarajevo
Studija je ukazala na potrebu formiranja sveobuhvatnog oblika turističkog proizvoda u KS, s ciljem 
intenziviranja ponude turističko-ugostiteljskih, kulturno-historijskih, prirodnih i drugih potencijala KS.

Projekat predstavili Kemal Grebo, predsjednik Komore, 
i Sulejman Selimović, koordinator za turizam

su neke ideje, koje bi mogle biti ključne ak-
tivnosti u formiranju ukupne turističke ponu-
de. Pažnja i planovi mogli bi biti usmjereni npr. na 
pripreme za realizaciju krupnih investicionih objekata, 
modernizaciju i rekonstrukciju hotelskih kapaciteta i 
ugostiteljskih objekata, zaštititu stare Austro – Ugarsku 
meteorološke stanice na vrhu Bjelašnice, certificiranje 
planinske klime na širem području Bjelašnice, aktivi-
ranje pleh-orkestra, formiranju postavke vojnih unifor-
mi od prahistorije do današnjih dana, osposobljavan-
je postojećih prirodnih resursa za prihvat većeg broja 
turista, osavremenjavanje ili donošenje nove zakonske 
i podzakonske regulative u oblasti turističko – ugosti-
teljske djelatnosti i turističkih zajednica, itd. 
	 Naglašeno je da znatan broj učesnika (izvršni 
i zakonodavni organi, općine, komorski sistem, udru-
ženja iz oblasti ugostiteljstva, hotelijerstva i turizma, 
pravni subjekti iz ovog sektora i dr.) svojim angažo-
vanjem mogu dati doprinos ukupnom razvoju turističke 
privrede i znatno boljoj kvaliteti turističke ponude, tako 
što će u svojim planovima i programima rada utvrditi 
svoj dio obaveza, zavisno od nadležnosti koje imaju. 
Date su i mnogobrojne  sugestije svim nosiocima razvo-
ja turizma i ukupnoj turističkoj privredi o tome koje su 
to ključne aktivnosti i pravci na koje bi trebali usmjeriti 
svoju aktivnost u narednom periodu.
	 U tom smislu detaljnije su razrađeni dugo-
ročni i kratkoročni pravaci aktivnosti, hitne mjere za 
unapređenje turističke ponude, ideje za poboljšanje i 
proširenje ukupne turističke ponude, itd. Također, da 
bi se obezbijedili što povoljniji uslovi razvoja turizma, 

kao strateške oblasti za razvoj Kantona, predloženi su 
oblici finansijske i druge podrške za intenzivniji i planski 
razvoj turističke privrede. 
	 Realizacijom ključnih aktivnosti, omogućilo bi 
se povećanje zadržavanja gostiju u Kantonu Sarajevo u 
narednih pet godina sa sadašnjih dva na 3,5 
do 4 dana. Turistički prihod i promet u ugos-
titeljstvu bi se mogli povećati za približno 70 
do 100%, dok bi se kvalitet ponude mogao 
povećati najmanje za 10%. 

	 Na kraju, u prilogu Studije, date su vrlo vri-
jedne i opširne informacije o prirodnim turističkim po-
tencijalima, kulturno-historijskim turističkim resursima, 
starim zanatima, nekim turističkim proizvodima sara-
jevske regije, itd. Malo je dokumenata koji na jednom 
mjestu sadrže toliko značajnih podataka, koji se mogu 
uspješno koristiti za razna stručna istraživanja. Po svom 
sadržaju prilog djeluje i kao svojevrsni turistički vodič.
	 U želji da se na kompetentnom nivou izvši pro-
vjera ocjena i predloženih pravaca razvoja Komora je 
organizovala okrugli sto, u čijem radu će učestvovati 
predstavnici turističko-ugostiteljske privrede, stručni i 
naučni radnici iz ove oblasti, te predstavnici nadležnih 
zakonodavnih i izvršnih organa KS. O rezultatima na 
rasprave sa okruglog stola u narednom broju Glasni-
ka.
	 Kako je za razvoj ugostiteljsko-turističke privre-
de od izuzetne važnosti kvalitet proizvoda, u Studiji se 
inicira aktivnost na izradi i usvajanju znaka ”Sarajevski 
kvalitet”.

Sulejman Selimović

Tema je izazvala veliko interesovanje medija



Glasnik

	 "Elektrokontakt SA" je osnovan 1997.. godine 
kao mješovita firma "Elektrokontakt“ d.d Zagreb i "Im-
presa" Sarajevo sa osnovnom djelatnošću plasmana 
proizvoda iz programa matične firme „Elektrokontakt 
„d.d Zagreb.
	 Nakon izvanrednih poslovnih rezultata 1999. 
godine, donosi se odluka o prenosu proizvodnje 
glavnih programa elektro-instalacionog materijala u 
“Elektrokontakt d.o.o Sarajevo“.
	 Instalirane su linije za nivo srednjih serija (do 
nivoa 500 000 kom jedinica pojedinih proizvoda) sa 
poluautomatiziranim radom. Plasman proizvoda od-
nosi se na tržište BiH i države bivše Jugoslavije.
	 Razvojna konstrukcija tehnologija i kontrola 
je centralizirana u Institutu u Zagrebu. Operativne 
funkcije se nalaze u svim proizvodnim pogonima firmi 
u Zagrebu i Sarajevu, uz programiranu i planiranu 
kontrolu.
	 Svi proizvodi zadovoljavaju EN i posjeduju 
znak CE, većina proizvoda izrađuje se po VDE nor-
mama. Također svi proizvodi se kontroliraju u vlastitoj 
elektro-fizikalnoj laboratoriji pri Institutu za kvalitet u 
Zagrebu.
	 „Elektrokontakt“ Sarajevo ima u svom pri-
zvodnom programu sljedeće - proizvodnja i plasman 
stansko-uredskog instalacionog materijala u više di-
zajniranih programa.
 
	 Snabdijevanje kupaca proizvodima dogovo-
rene kvalitete i cijene u zahtijevanim rokovima i koli-

činama vrši se skladno proklamiranim ciljevima i po-
litici preduzeća.
	 „Uzimajući u obzir njegove potrebe, pozici-
oniranje konkurencije (lojalne i nelojalne) i konkuren-
tnost cijena dolazi se do različitih zaključaka. Tržište 
na kojem posluje „Elektrokontakt SA” podijeljeno je 
na kantonalna tržišta i tržište RS, što svakako djeluje 
veoma nepovoljno, 
	 „Uvažavajuće stanje kakvo jeste pokušavamo 
se organizirati uvažavajući date okolnosti, što, narav-
no, iziskuje puno više napora i angažiranja da bi se 
došlo do zadatih planova“, kazao je za naš Glasnik 
gosp. Muzafer Kaljić, direktor „Elektrokontakta“.
	 Kako dalje ističe trenutna ekonomska slika u 
BiH, velik broj nezaposlenih, puno rada na crno, ve-
liki budžetski troškovi koji pritišću privredu, su neki od 
razloga koje u ovoj firmi uvažavaju prilikom donošen-
ja planova.
	 „No, izgradnja zemlje i nove investicije daju 
puno razloga da vjerujemo da u narednom periodu 
možemo očekivati porast potražnje za robom iz našeg 

Nova tržišta - novi izazov

Elektrokontakt SA
Poslovni ciljevi orijentirani su na proširenje proizvodnje elektroinstalacionih 

materijala i njihov bolji plasman 

Uprava je odgovorna za:
uspostavljanje djelotvornog sistema upravljanja•	
definiranje politike i ciljeva kvalitete•	
razumijevanje i realizaciju planirane politike i cil-•	
jeva kvalitete na svim nivoima organizaciske struk-
ture
razvoj, provedbu i unapređivanje dokumentiranog •	
sistema upravljanja
određivanje nositelja odgovornosti za sistem •	
upravljanja
osiguranje organizacijskih, ljudskih i tehničkih       •	
resursa

Muzafer Kaljić, direktor „Elektrokontakta"

asortimana“, smatra direktor „Elektrokontakta Sa“.
 Zaštita domaće proizvodnje, profiliranje firmi za 
određene tržišne segmente, prelazak iz faze uvoza i 
distribucije u fazu proizvodnje, te uvođenje PDV-a su 
šanse za stabilizaciju tržišta.
	 „Naravno, tu su opasnosti od konkurenci-
je, prije svega iz Slovenije i Srbije, kao i eventualno 
ugrožavanje kroz nekontroliran razvoj maloprodaje i 
na kraju neblagovremeno praćenje i razvijanje novih 
proizvoda“, dodaje Kaljić.

	 No, kako kaže, bez dobre konkurencije nema 
ni ličnog uspjeha, a ono što bi konkurencija mogla 
iskoristiti u ovom trenutku jesu greške domaćih firmi  
(sporo osvajanje/plasiranje novih proizvoda)
	 Što se tiče poslovnih partneta/kupaca „Elek-
trokontakta“, trenutno ih je oko 60-tak aktivnih. Sis-
tem poslovanja je odgođeno plaćanje, sa rokom 
od 60 do 90 dana.
 	 Poslovni ciljevi „Elektrokontakta“ su orijenti-
rani na proširenje proizvodnje elektroinstalacionih 
materijala i njihov bolji plasman.
	 Osnovni dugoročni cilj je da firma svojim 
skladnim razvojem proizvodnje, kadrova, organiza-
cije prati porast proizvodnje i obima prodaje, od-
nosno stvori preduvjete koji omogućavaju nesmetan 
dugoročni rast. Među važnim dugoročnim ciljevima 
prodaje je čuvanje ugovora sa postojećim partne-
rima/kupcima, te praćenje kretanja na globalnom 
tržištu.
	 „Htio bih spomenuti više nego dobru sarad-
nju sa Privrednom komorom Kantona Sarajevo, koja 
zaista prati i pokušava zajedno sa nama privrednici-
ma iskoračiti na neka nova tržišta“, dodao je Kaljić.

POZIV VOZAČIMA I MENADŽERIMA 
U MEĐUNARODNOM DRUMSKOM TRANSPORTU

Privredna komora Kantona Sarajevo, u saradnji sa Institutom za edukaciju Vanjskotrgovinske komore 
BiH (ECOS), organizuje obuku i polaganje ispita za vozače i menadžere u mađunarodnom drumskom 
transportu, u skladu sa direktivom 2003/59/EC.

Direktiva 2003/59/EC, kao i Pravilnik o uslovima i postupku izdavanja licenci za obavljanje međunarod-
nog drumskog prevoza putnika i tereta i opasnih materija („Sl. glasnik BiH“, broj 44/2005), podrazu-
mijevaju da svi vozači/menadžeri koji učestvuju u međunarodnom drumskom prevozu putnika ili tereta, 
moraju imati certifikat o profesionalnoj osposobljenosti.

Stoga pozivamo da izvršite certificiranje vozača i menadžera, kako bi mogli nesmetano sudjelovati u 
međunarodnom drumskom prevozu.

Nastava se organizuje prijavljivanjem dovoljnog broja kandidata za formiranje grupe

Edukacija vozača: kotizacija 234 KM (sa PDV-om i priručnikom). 
Detaljnije informacije možete dobiti na tel. 250-116, 250-117.

Edukacija menadžera: kotizacija 900 KM (sa PDV-om, priručnikom i sa mogućnošću uplata na tri rate). 
Detaljnije informacije možete dobiti na tel. 250-127, 250-106.

Broj polaznika po studijskim grupama je ograničen.



Glasnik

14

	 Jedan od izazova u komuniciranju koji se 
postavlja (i) pred poslovnu tajnicu je komunikacija s 
«teškim» ljudima. Riječ je o ljudima koji se brže i lakše 
uzrujaju, razljute ili naprosto izgube kontrolu. To su lju-
di koji imaju (lošu) naviku povisiti glas, tj. vikati, koristiti 
neodgovarajuće riječi – tj. vrijeđati, verbalno pa čak i 
fizički prijetiti.  Ukratko, riječ je o ljudima koji ne upra-
vljaju svojim emocijama na odgovarajući način.

Kako prepoznati «teške» ljude?
	 Ljudima koje 
najčešće naziva-
mo teškima zajed-
ničko je to da nam 
oduzimaju vrijeme 
i energiju – pa ne-
rijetko kažemo da 
su naporni, teški, 
zahtjevni i slično.  
Kako su vrijeme i 

energija ograničeni resursi – moramo ih naučiti šted-
jeti. Stoga je  korisno što ranije razotkriti, tj. prepoznati 
da je sugovornik «težak» ili takav lako može postati. To 
možemo, prije svega, pažljivim – aktivnim slušanjem 
i promatranjem, tj. uočavanjem upozoravajućih zna-
kova u verbalnoj i neverbalnoj komunikaciji, a mogu 
pomoći i prošla slična iskustva.  
	 Jedna od važnijih «mekih» komunikacijskih 
vještina je svjesno razvijanje sposobnosti prepoznavan-
ja tuđih emocija kako bi se učinkovitije upravljalo i pri-
lagođavalo  njima. No, još je važnije upravljati vlastitim 
(re)akcijama  - tj.  samokontrola. Prema načelu reaktiv-
nosti  i zrcaljenja vrlo je lako  «preuzeti» tuđu negativnu 
emociju, raspoloženje i stav. Grčki filozof  Aristotel u 
knjizi  Etika konstatira «Svatko se može naljutiti - to je 
jednostavno. Ali naljutiti se na pravu osobu, do prave 
mjere, u pravo vrijeme, zbog dobrog razloga i na pravi 
način - to nije lako.».

Zašto interni i eksterni suradnici 
mogu postati teški
	 Interni suradnici – kolege na poslu i eksterni 
suradnici – klijenti, poslovni partneri… mogu postati 
teški iz brojnih razloga koji se mogu  zajednički nazvati 
uzročnicima stresa. Jedan od tih razloga je (sve)opća 
pretrpanost poslom. Previše posla i/li loša organizaci-

ja dovodi do kašnjenja, straha od sankcija, nervoze  i  
- nekontroliranih (re)akcija. Sličan učinak može imati 
i suprotna situacija ako suradnici imaju premalo po-
sla pa se osjećaju nevrijedno, nevažno, zaobiđeno… 
Jedan od  razloga zbog kojeg suradnici postaju teški 
može biti i jednoličan, dosadan posao bez raznolikosti 
i izazova.
 	 Nejasni radni i timski ciljevi, koji su posljedi-
ca nekvalitetne ili manjkave komunikacije, također 
čine suradnike «teškima». Tome doprinosi i nedosta-
tak povratne informacije, tzv. feedbacka od strane 
nadređenih i kolega. Mnogi djelatnici, a posebno oni 
mlađi, tj. novi u poslu, tvrtki ne dobivaju pravodobne, 
iscrpne i razumljive povratne informacije o svojem radu 
– pa ne znaju jesu li i koliko zadovoljili na poslu. To 
ih, naravno, čini nezadovoljnima i «težima» u internoj i 
eksternoj komunikaciji. 
	 Današnja nesigurnost na poslu koja stvara 
stalni pritisak također otežava komunikaciju. Zbog te 
nesigurnosti suradnici sve češće dolaze u situacije da 
moraju raditi u produženom i nepredvidivom radnom 
vremenu zbog čega im stradaju ostale životne uloge 
(roditelja, djece, supružnika, prijatelja...). To, naravno, 
unosi nestrpljivost i netoleranciju u komunikaciji.
	 Razloga je napretek. Tu su i nesređeni obiteljski 
odnosi, razočaranja, tj. neispunjena očekivanja, ne-
mogućnost zadovoljenja osnovnih i posebnih potreba, 
pomanjkanje novca, loši radni uvjeti, neodgovarajuće 
stanovanje, dugo putovanje na i iz posla… Istodobno 
mediji stvaraju slike životnih stilova koje je sve teže sli-
jediti u realnom životu. Sve to stvara frustracije koje se 
odražavaju (i) na kvalitetu komunikacije.
	 Interna i eksterna komunikacija su složene i 
važne, te se međusobno uvjetuju i isprepliću. Tako  npr. 
neodgovarajuća komunikacija u tvrtki indirektno utječe 
na komunikaciju s eksternim klijentima jer se nezado-
voljstvo prenosi iz jedne situacije u drugu – i to na štetu 
obiju strana.  

Kako komunicirati s “teškim” ljudima
	 Zlatno pravilo u većini religija i kultura poru-
čuje «Čini drugome ono što želiš da on/a tebi čini». 
Iako krajnje jednostavno, ovo pravilo nas navodi na 
izbor pravih reakcija (i) u komuniciranju s «teškim» su-
radnicima. Prvo i najvažnije je (opet) pažljivo slušanje 
i empatija, tj. uživljavanje u situaciju druge – «teške» 
osobe. 
	 Ljubaznost je vrlo važna. Ima je premalo i izgle-
da kao da se mnogi boje biti (pre)ljubazni. Kineska 
poslovica kaže da je «ljubaznost jača od zakona», a 
domaća inačica poučava da «lijepa riječ i zlatna vrata 
otvara». Zbog čega onda ne tretirati sugovornike na 
najljubazniji mogući način – onako kako bismo i sami 

Komuniciranje s «teškim» ljudima

poželjeli da drugi 
tretiraju nas. Uvi-
jek postoji šansa da 
«teškog» sugovorni-
ka razoružamo svo-
jim ljubaznim riječi-
ma, tonom, osmije-
hom…, a gotovo je 
sigurno da one koji 

(još) nisu «teški» nećemo sami takvima – «teškima» i 
učiniti.
	 Kod «teškog» suradnika je važno prepoznati i 
istaknuti uzrok problema i to, što prije, kako bismo 
mogli u pravom smjeru nastaviti komunikaciju. Ta-
kođer je presudno prepoznati utjecaj svog ponašanja 
na suradnika/ sugovornika. Pri tome treba biti kratak 
i jasan i nadasve pozitivan. Ako je ikako moguće ide-
alno je «tešku» situaciju riješiti sam/a ali ne pod svaku 
cijenu. To konkretno znači da u slučaju potrebe treba 
potražiti pomoć kompetentne osobe/a. 

Kako ne komunicirati s “teškim” ljudima
	 Prije svega u svakoj komunikaciji, a posebno 
onoj s «teškim» ljudima, treba svjesno izbjegavati sve 
vrste predrasuda. Njih je, nažalost, i na našim pros-
torima previše, a najčešće su vezane uz spol, dob, 
vjersku, nacionalnu ili regionalnu pripadnost, razinu 
obrazovanja, fizički izgled, prethodna iskustva… 
	 Ništa manje nije opasno ni prenošenje   ne-
gativnosti iz prethodnih kontakata,  sastanaka na one 
koji tek slijede…Iza «teškog» suradnika, prema Murp-
hijevom zakonu, doći će onaj – još teži. Najveća je 
greška, stoga, loše raspoloženje i iskustvo s prethod-
nim  prenijeti na idućeg suradnika. 
	 Bolje je učiniti «rez» – duboko udahnuti, smiriti 
se za trenutak i osvijestiti da je kontakt koji slijedi po-
tpuno neovisan o ranijem, te da osoba koja nam se 
približava nije ni u kakvoj vezi s prethodnom.  I sami 
bismo voljeli da se drugi s nama isto tako ponašaju 
– zar ne?

	Isto tako du-
goročno nije 
preporučljivo 
držati negativ-
ne emocije u 
sebi jer postoji 
realna moguć-
nost  da ćemo 
u jednom tre-
nutku, a taj je 

obično najnezgodniji – eksplodirati. Bolje je te nega-
tivnosti racionalizirati u razgovoru sa samom sobom 
i tako im umanjiti važnost u smislu «pa, nije to toliko 
strašno» ili «to se nije odnosilo na mene osobno, već 
na situaciju uopće…»…Pri tome si možemo pomoći 
dubokim disanjem, kretanjem (hodanjem uz stepe-
nice, kraćom šetnjom – hodnikom ili – još bolje na 
zraku, istezanjem – u toaletu ili još bolje na zraku…) 

i najviše pozitivnim razmišljanjem i usmjeravanjem na 
ono lijepo što nas tog ili nekog drugog dana očeku-
je.
 	 Nekonstruktivno je kriviti druge za kriznu situ-
aciju. Naime, u većini slučajeva  - ako uopće postoji, 
krivnja je na  obje strane. Uz to, jedina osoba koju 
zaista možemo mijenjati i na čije ponašanje možemo 
stvarno utjecati - smo mi sami. Stoga, treba krivnju 
«podijeliti» i verbalno izjavama kao npr. «Izgleda da 
se nismo dobro razumjeli» umjesto «Krivo ste me sh-
vatili».  Pri tome je ključan ton kojim ćemo to izreći. 
Treba osvijestiti i govor tijela. tj. izbjegavati sve agre-
sivne stavove i geste (ruke na bokovima, u džepovima, 
usmjeravanje kažiprsta ili olovke prema sugovorniku, 
prekrižene ruke,…).  Razgovor i razmišljanje bi treba-
lo što prije preusmjeriti od  destruktivnog istraživanja 
krivca ponavljanjem jedne te iste priče - na konstruk-
tivno  i pozitivno rješavanje krize.
 
Učinkovita komunikacija s teškim ljudima?
	 U komuniciranju s «teškim» ljudima ključno je 
ne dopustiti si da i sami postanemo «teški», tj. znati i 
htjeti upravljati sobom i svojim emocijama. To se pos-
tiže prije svega osvještavanjem i razvijanjem komu-
nikacijskih vještina. One uključuju pažljivo praćenje, 
promatranje, slušanje, razumijevanje različitosti...tj. 
emocionalnom inteligencijom/ EQ. 
	 Riječ je o upravljanju sobom, što pretpostavlja 
proaktivni i pozitivni stav u odnosu na sebe i druge. 
Ta vrijedna i korisna vještina podrazumijeva razvijanje 
osjećaja kontrole nad poslom i okruženjem. Predanost 
radu i stremljenje izvrsnosti  stvara i jača povjerenje u 
sebe te svoje sposobnosti i mogućnosti. Pri procjena-
ma vlastitih mogućnosti je važno biti i realan/a kako 
se bismo precjenjivali i tako nerealnim procjenama 
ugrožavali svoje i zajedničke projekte. 
	 Neki ljudi postaju «teški» u strahu od neusp-
jeha. Prihvaćanje neuspjeha kao negativnog rezultata 
može olakšati nove početke i nastavak posla od točke 
gdje smo doživjeli negativni rezultat. Negativni rezul-
tati su dio života i najbolja prilika za novo, iako obično 
«najskuplje»  učenje. 
	 Pri tome ono što smo ranije smatrali proble-
mom i prijetnjom možemo (i trebali bismo) prihvatiti 
kao izazov. 
	 Smisao za humor i šalu kao izraz osobnog 
optimizma, te usmjerenost prema ciljevima i buduć-
nosti sigurno će pomoći i boljoj (samo) kontroli  emo-
cija.
	 Emocionalna inteligencija podrazumijeva i 
izbjegavanje konfrontacije s «teškom» osobom. To je  
učinkovita strategija, a možemo je primjenjivati dob-
rom pripremom, tj. predviđanjem mogućnosti zahtjev-
nih situacija i osoba. 

Autor: mr.sc.Marija Novak-Istok, 
gendar@zg.t-com.hr 

Pripremila: Lejla Halkić

SARAJEVSKI KLAS USKORO VLASNIK 
ZENIČKE INDUSTRIJE PEKARSTVA INPEK  

	 Najveći proizvođač hljeba i ostalih peciva u 
Zeničko - dobojskom kantonu, Industrija pekarstva 
Inpek Zenica, uskoro će dobiti novog vlasnika. Kako 
je najavljeno vlasnik 67 posto kapitala Inpeka uskoro 
će postati sarajevski Klas. 
Na taj način Inpek će definitivno riješiti pitanje snab-
dijevanja brašnom.
	 Indus-
triju pekarstva 
Inpek Zenica 
prvobitno je 
kupilo zenič-
ko preduzeće 
Kalen, a na-
kon što ovo 
preduzeće nije 
i s po š t o va l o 
kupoprodajni 
ugovor potpi-
san je Aneks 
ugovora kojim je većinski vlasnik Inpeka postalo pre-
duzeće Mlin Krehić. 
	 Dnevna proizvodnja u Inpeku iznosi oko 
17.000 komada hljeba.

BH BANKARSKI SEKTOR: VELIK RAST 
KREDITA I DEPOZITA U 2007. GODINI  

 
	 Sve komercijalne banke u Bosni i Hercegovi-
ni su i u prvoj polovini 2007. godine zabilježile sna-
žan rast kredita i depozita. Prema podacima Cen-
tralne banke BiH, komercijalne banke u našoj zemlji 
su sredinom tekuće godine imale odobrenih ukupno 
10,6 milijardi KM kredita, te prikupljenih 11,1 mili-
jardu depozita. U poređenju sa istim periodom proš-
le godine, ukupni krediti porasli su čak za 27 posto, 
dok su depoziti narasli za gotovo nevjerovatnih 46,2 
posto! 

	 Četiri najjače bankarske grupacije u Bosni i 
Hercegovini - Raiffeisen banka BiH, UniCredit i HVB 
Central Profit banka, Hypo banke iz Banje Luke i 
Mostara, te NLB Grupa (NLB Razvojna i NLB Tuzlan-
ska banka) - zajedno kontrolišu čak 71,5 posto od 
ukupno odobrenih kredita u našoj zemlji. 
	 Ovako snažan rast kredita u bh. komer-
cijalnim bankama pratio je i blagi rast prosječnih 
kamatnih stopa. Prema podacima Centralne banke 
Bosne i Hercegovine, prosječne kamatne stope na 
kratkoročne kredite preduzećima iznosile su sedam 
posto, odnosno 9,51 posto za zajmove stanovništvu. 
Kamatne stope na dugoročne kredite preduzećima 
iznosile su 7,35 posto i 9,33 posto stanovništvu. 
	 No, to nije sve. Prosječne kamatne stope na 
kredite stanovništvu po kreditnim karticama iznosile 
su u junu 2007. godine 12,30 posto na kratkoročne 
zajmove, odnosno 13,76 posto na dugoročne kre-
dite (savjet glasi: pazite šta radite sa kreditnim kar-
ticama). Kod svih pomenutih vrsta kredita zabilježen 
je, dakle, blagi trend rasta kamatnih stopa. Bankari 
najavljuju da je pad kamatnih stopa u BiH došao do 
kraja, te da će zbog stanja na svjetskim tržištima u 
narednom periodu kamatne stope na kredite u našoj 
zemlji početi da rastu. 
 

PRVA KONFERENCIJA
 ZEMLJORADNIČKOG 
ZADRUGARSTVA BiH 

	 Zadružni savez BiH planira početkom jeseni 
održati konferenciju zemljoradničkog zadrugarstva 
BiH, a prema našim procjenama na ovom skupu 
možemo očekivati učešće oko 500 predstavnika za-
drugara, nadležnih državnih i entitetskih ministarsta-
va, privrednih komora, te međunarodnih organizaci-
ja. 
	 Cilj konferencije je promocija zadrugarstva, 
odnosno obraćanje javnosti, državnim organima i 
poljoprivrednicima kako bi se uticalo na jačanje svi-
jesti o tome da je zadrugarstvo bitan oslonac privatne 
poslovne inicijative, put za povećavanje zaposlenos-
ti i prihoda zemljoradnika, kao i činilac privrednog 
razvoja u cjelini. 
	 Također, cilj ovog skupa je usvajanje ocjene i 
prijedloga o trenutnom stanju u ovoj oblasti i prob-
lemima, mogućnostima i perspektivama zadrugar-
stva, koje bi trebalo izraziti u formi sažetog završnog 
dokumenta konferencije. Planirano je da uvodna 
izlaganja na konferenciji obuhvate trenutnu proble-
matiku i pravce razvoja zemljoradničkog zadrugar-
stva, provođenje opšteg Zakona o zadrugama BiH, 
zadružnu imovinu, stanje i moguća rješenja.

 Izvor: Investitor.ba, dnevna štampa...

LAKŠE MIGRACIJE I ZAPOŠLJAVANJE U EU 
 
	 Evropska unija planira ljudima iz zemalja koje 
nisu članice toga bloka olakšati migriranje i zapošljavanje 
u EU, kazala je evropska povjerenica za vanjske poslove 
Benita Ferrero-Waldner. “Planiramo novu migracijsku ini-
cijativu”, kazala je Ferrero-Waldner u intervjuu za njemač-
ki dnevni list Die Welt. 
	 “Cilj te strategije je suzbijanje ilegalne imigracije, 
poticanje dotoka legalnih migranata, te rješavanje prob-
lema nedostatnosti stručne radne snage u nekim ekono-
mijama Unije”, dodala je. 
	 Pojednostavljivanjem viznog režima olakšalo bi se 
ljudima iz zemalja koje nisu članice EU dolazak na rad u 
Evropu, kazala je nadalje ona. Zemlje članice EU i dalje 
će moći određivati kolikom broju ljudi žele dopustiti ula-
zak, no, nova je inicijativa usmjerena na širenje dosega 
evropske politike slobodnog kretanja, prema kojoj se svi 
evropski građani mogu slobodno kretati unutar svih 27 
zemalja članica. 
	 Njemačka, najveća evropska ekonomija, prošli je 
mjesec najavila da će otvoriti svoja vrata inženjerima iz 
Istočne Evrope i prije nego je planirano, kako bi nado-
knadila manjak stručne radne snage u tom sektoru, koji 
bi mogao spriječiti rast cjelokupne privrede.  

STROGA KONTOLA NAMIRNICA

	 Direktor Agencije za sigurnost hrane BiH 
Sejad Mačkić izjavio je da Agencija trenutno iz-
rađuje 11 propisa koji su usklađeni s propisima 
EU, a koji će uskoro biti upućeni Vijeću ministara 
BiH. “Strogom kontrolom od farme do stola mogu 
se maksimalno zaštititi potrošači”, rekao je Mač-
kić i iznio podatak da je u prošloj godini u labo-
ratorijama širom BiH analizirano više od 100.000 
uzoraka hrane, od čega je 5,6 posto bilo higijen-
ski neispravno.  

PRIVREDNI SUBJEKTI KOJI DRŽE 
RADNIKE NA CRNO NEĆE BITI 

PARTNER VLADI KS

	 Svi privredni subjekti koji drže radnike na crno 
i oni koji ne plaćaju doprinose za PIO i zdravstveno 
osiguranje neće više biti partner Vladi Kantona Sara-
jevo kada su u pitanju projekti, upozorio je danas pre-
mijer KS Samir Silajdžić.
	 On je naglasio kako je ovo jasna poruka svim 
privrednim subjektima i poziv svima onima, ukoliko 
žele da ravnopravno konkurišu za budžetska sredstva 
u narednom periodu, da apsolutno poštuju ove za-
konske odredbe.
	 „Primijetno je i da se izvođači radova, koji 
imaju ugovor zaključen sa pojedinim ministarstvima, 
neodgovorno ponašaju prema dinamici izvršenja ro-
kova, odnosno dinamici realizacije“, kazao je premijer 
Silajdžić naglasivši kako to nije slučaj kada su u pitan-
ju privatne investicije.
	 «Kod privatnih investicija ljudi rade 24 sata 
dnevno, rade vikendom, samo je primijetno da, kada 
su u pitanju projekti Vlade KS, nema 24 sata rada niti 
se radi vikendom i to više ne možemo tolerirati», kazao 
je Silajdžić, upozorivši da, ukoliko se nastavi sa takvim 
ponašanjem, sa takvim privrednim subjektima saradn-
ja neće biti nastavljena.

 SARAJEVO

BESPLATAN PRIMJERAK

BOSNA I HERCEGOVINA

Odluka o  visini kompenzatorne kama-•	
te za period od 1.jula 2007. godine do 
31. decembra 2007. godine  («Sl. glas-
nik BiH», broj 69/07)

FEDERACIJA BIH

Zakon o klasifikaciji djelatnosti u Federaciji  Bosne i Hercego-•	
vine («Sl. novine FBiH», broj 64/07)
Odluka o minimalnim standardima za upravljanje tržišnim rizi-•	
cima u bankama («Sl. novine FBiH», broj 58/07)
Pravilnik  o izmjenama i dopunama Pravilnika o postupku pro-•	
daje imovine i dionica ili udjela preduzeća («Sl. novine FBiH», 
broj 53/07)

KANTON SARAJEVO

Odluka o izmjeni Odluke o vrsti podsticaja i načinu ostvari-•	
vanja prava na novčane podsticaje u primarnoj poljoprivred-
noj proizvodnji u Kantonu Sarajevo za proizvodnju ostvarenu u 
2007. godini («Sl. novine FBiH», broj 26/07)

PRVI SARAJEVSKI TURISTIČKI AUTOBUS
CITY BUS SARAJEVO

	 Kompanija Centrotrans-eurolines organizirala je 18. septembra 
promotivnu vožnju prvim turističkim autobusom za panoramsko razgle-
danje Sarajeva City busom Sarajevo. Sve veći interes turista podstakao je 
Centrotrans–Eurolines da osigura namjensko spratno vozilo za obilazak 
najatraktivnijih lokacija grada.
	 City bus Sarajevo namijenjen je gostima i građanima Sarajeva i 
BiH. 
	 Gosti imaju priliku da putem City bus toura u trajanju od oko 80 
minuta upoznaju kulturno-historijske znamenitosti Sarajeva. 
	 Dužina planirane trase je oko 23 kilometra, a bus prolazi uli-
cama Mula Mustafe Bašeskije, Maršala Tita, Ali-pašina, Patriotske lige, 
Koševska, Obala Kulina bana, Bentbaša, Put Mladih muslimana (tranzit), 
Bistrik, Hamdije Kreševljakovića, Terezija, Zagrebačka, Zvornička, Azize 
Šaćirbegović, Zmaja od Bosne, Hiseta, Obala Kulina bana i Telali. 
	 Polasci City busa Sarajevo su ispred Katedrale u 10, 12 i 14 sati 
svakim danom, a noćne vožnje su u 18 i 20 sati. Cijene karata su pet KM 
za odrasle i tri za djecu, odnosno šest i četiri KM za noćnu vožnju. 
	 „City bus Sarajevo vjerovatno neće biti komercijalno isplativ“, 
– kazao je direktor Centrotrans-Eurolinesa Muhamed Šaćiragić izražava-
jući uvjerenje da će ovaj projekt doprinijeti bogatijoj turističkoj ponudi i 
predstavljanju imidža grada Sarajeva. 



OBEZBIJEÐENA:
moderna prezentacijska oprema; sistem za simultani prevod 
sa posebnom kabinom za prevodioce; lcd projektor; notebook; kamere; razglas; 
internet....

Nazovite Privrednu komoru Kantona Sarajevo

++387 33 25 01 00/25 01 08

Želite organizirati različite
  - prezentacije
  - promocije
  - predavanja
  - seminare 
  - workshopove
  - kurseve
  - susrete
  - okrugle stolove
  - sjednice  

Potrebne su vam sale sa najmodernijom 
opremom i ugostiteljskim uslugama!?



   REKLAMIRAJTE SE U GLASNIKU!


